


 

 

 

FA’ASINO AUTU 

 

LIPOTI A LE PULEGA ................................................................................................ 3 

LIPOTI A LE TAUSI MAVAEGA ............................................................................... 13 

LIPOTI FA‟AMAONIA A LE KOMITI O FAATONU MA LE TAUSI MAVAEGA ......... 14 

LIPOTI A LE SU‟ETUSI ............................................................................................ 15 

FA‟AMATALAGA O MEATOTINO MA AITALAFU ................................................... 17 

FA‟AMATALAGA O TUPE MAUA MA TUPE FA‟AALU ............................................ 18 

FA‟AMATALAGA O LE FESUIGA O TUPE NA FA‟AFAIGALUEGA ........................ 19 

FA‟AMATALAGA O TINOITUPE MAUA MA TUPE TOTOGI ................................... 20 

FA‟AMATALAGA E FA‟ATATAU I LE TALA O LE TUPE ......................................... 21 

 

 



3 

 

LIPOTI A LE PULEGA 
 

„A‟o fa‟aauau ai pea le toetapueina o le tamaoaiga  mai a‟afiaga tugā o le Koviti-19 

ma vevesi faifaipea i le lalolagi, a‟e i le agaga fiafia e tu‟uina atu ai lenei lipoti o lo‟o 

fa‟amauina ai le lelei ma le malu puipuia o teugātupe teufa‟afaigaluega ina ua ausia  

le $254miliona tala le aotelega o ana teugātupe teufa‟afaigaluega i le fa‟aiuga o le 

tausaga fa‟aletupe (TF) 30 Iuni 2023; e 25% ua sili atu ai i le tausaga fa‟aletupe 

2022. Ua ausia e le Fa‟aputugātupe nei taunu‟uga lelei e afua mai i nisi o galuega 



4 

 

fa‟atino ma fa‟ailo‟ilo autū o fa‟atinoga o lo‟o auiliili atu ile siata oi lalo;  

TUFATUFAGA I LUGA O TEUGĀTUPE A LE AUFAIIUNITE 

Na toe ausia e le Fa‟aputugātupe le totogi atu o tufatufaga e $0.08sene i le iunite i 

sui fai-iunite e tusa lea ma le 4.44%. Sa fa‟amauina o se matāti‟a lenei tufatufaga 

ona o se vaegatupe maualuga lea ua totogi atu i sui faiiunite i le talafa‟asolopito o le 

Fa‟aputugātupe e $8.5miliona tala, ua sili atu i le matāti‟a sa fa‟atuina i le TF2022 e 

$7.5miliona tala. O le si‟itia o le tau aogā o teugatupe teufa‟afaigaluega na 

fa‟amauina ai le 6.51%, ona maua ai lea o le aofaiga atoa e 10.95% o fa‟amanuiaga 

toe fa‟aopo‟opo i luga o teugātupe mo le aufaiiunite. 

 

 

VAEGA TAU TUPE 

Na toe ausia e le Fa‟aputugātupe se tulaga maualuga i galuega fa‟atino ma 

fa‟amaumauga tau tupe. E 16% na si‟itia ai tupe maua lea sa fa‟amauina ai le 

aofaiga e $11.50miliona tala. O lenei si‟itaga e afua mai i le fa‟atuputupulaia o tului 

maua mai nōnōgātupe ma tufatufaga mai kampuani o lo‟o fai sea ai le 

Fa‟aputugātupe. O nei taunu‟uga lelei, ua ausia ona o le saili‟ili ma le filigā e le 

aufaigaluega o avanoa e teufa‟afaigaluega ai seleni ma mataitū lelei tulaga e ono 

lamatia ai tupe maua mo le Fa‟aputugātupe. 

E 32% na si‟itia ai tupe fa‟aalu mo le Fa‟aputugātupe i le tausaga 2023. O lea tulaga 

e mafua mai i tului totogi atu i tupe nōnō mai i faiga fa‟afeagaiga tusitusia, fa‟atasi ai 

ma le totogi fuapau mo le Kamupani o Pulega. E $0.68miliona tala ua si‟itia ai le tului 

i tupe nōnō mai i faiga fa‟afeagaiga tusitusia, ona sa manaomia nei vaegatupe, e 

fa‟atupe ai avanoa sa mauaina mo le teufa‟afaigaluega ai nei vaegatupe i totonu o le 

TF2024. O le totogi fuapau a le Kamupani o Pulega ua si‟itia foi i le $0.33miliona tala 

pe ā fa‟atusa atu i le tausaga talu ai, o lenei si‟itaga e mafua mai le agai i luga o le 

tauaofai o meatotino a le Fa‟aputugātupe, o lo‟o fua mai ai lenei tupe totogi. 

I lona aotelega, o le si‟itia o tupe maua fa'atasi ai ma le lelei o teugātupe fa‟a-sea i 

pisinisi, lea o lo‟o fa'amauina i lalo o isi tupe maua a le Fa‟aputugātupe, ua mafai ai 

ona fa‟a-paleni le si‟itaga i tupe fa‟aalu, e pei ona i ai lona taunu‟uga i lona aotelega 

o isi tupe maua e $9.00miliona tala mo le TF2023, e tusa lea ma le 22% ua si‟itia ai 

pe ā fa‟atusatusa i le TF2022, ma o se matatia fou lea mo le Fa‟aputugātupe, i 

totonu o le lima (5) tausaga ua tuanai. 

 

ATINA’E O LO’O TEUFA’AFAIGALUEGA AI TEUGĀTUPE 

Na fa‟amauina e le Fa‟aputugātupe se si‟itaga maualuga o le aotelega o teugātupe 

teufa‟afaigaluega e 25% mai le tausaga muamua atu, ma ua ausia ai nei le 

$254miliona tala le aofaiga atoa o tupe teufa‟afaigaluega, ile fa‟aiuga o Iuni 2023. 

O le filifiliga o vaega ese‟ese e teufa‟afaigaluega ai seleni, e faia lea ma le totoā ma 

le matinoa o lo‟o ō gatasi nei vaega ma le manulauti a le Fa‟aputugātupe. O lenei 

vaitau, ua agai le fa‟amuamua a le Fa‟aputugātupe i teugātupe fa‟a-sea i pisinisi, ona 

o le telē o le avanoa e fa‟ateteleina ai le tau aōga ma vave maua mai ai 

fa‟amanuiaga mo le aufaiiunite, e ui na mataitu pea tulaga lamatia e afua mai nei 

auala faa-teugatupe.  

E $2.2miliona tala tupe maua mai tufatufaga mo lenei tausaga, e 58% le si‟itaga pe a 

fa‟atusatusa i le tausaga 2022. O lo‟o galulue faatasi le Faaputugatupe ma 

Kamupani ese‟ese o lo‟o umia e le UTOS se vaega o latou sea, ina ia mautinoa le 

ausia o fa‟amanuiaga mo tatou sui-faiiunite. 

I le fa‟aiuga o le tausaga fa‟aletupe 2023, e telē lava se vaegatupe na taofia e le 

Fa‟aputugātupe, sa fa‟aleoleo mo galuega fa‟atino, fa‟atasi ai ma vaegatupe o lo‟o 

teufa‟afaigaluega i teugatupe fa‟a-vaitaimi i faletupe, e tusa lea ma le $47.7miliona 

tala. E ui na tētele nei vaegatupe e le‟i fa‟afaigaluegaina, ae sa manaomia pea, e 

fa‟afaigofie ma vave ona tala i tua, e fuafua lea mo atina‟e i le tausaga oi luma. 

O nōnōgatupe na fa‟amatu‟u atu i Fa‟alapotopotoga Tumaoti fa‟atasi ai ma 

vaegatupe sa nōnō sao atu i le Malo mo latou atina‟e, o auala ia o lo‟o 

teufa‟afaigaluega ai tupe a le Fa‟aputugātupe e aupito sili ona malupuipuia, ma o lo‟o 

fa‟amauina ai tupe maua faifaipea, e sili atu ma le $9.1miliona tala. O le lagolagosua 

mai pea o le Malo Samoa e ala i fa‟amalumaluga mo nōnōgatupe a fa‟alapotopotoga 

tumaoti a le Malo, o auala ia e aupito malupuipuia o lo‟o filifilia e le Fa‟aputugātupe, 

ona e mautinoa ma malu puipuia vaegatupe e maua mai ai.  E $6.4miliona tala le 

vaegatupe sa fa‟amatu‟u atu i totonu o le sefululua (12) masina ua tuanai. 

O le ā fa‟aauau pea ona tu‟umava‟eva‟e vaega ese‟ese o le tamaoaiga e 

teufa‟afaigaluega ai teugatupe  a le Fa‟aputugātupe,  e ilo‟ilo toto‟a ai vaega e aupito 

sili ona maualuga tupe maua mai ai, ae tu‟uiti‟itia tulaga lamatia. O le ā fa‟aauau foi 

ona va‟ava‟ai tōtōa nei teugatupe teufa‟afaigaluega, e ala i le mataitu lelei pea o 

tulaga lamatia, si‟itia tupe maua ma malu puipuia aiā tau tupe a le aufaiiunite. 

  

 

AUFAIIUNTE 

O lo‟o alualu pea i luga le lauiloa o le UTOS e le gata i Samoa, nei ae fa‟apea foi i 

tatou tagata o lo‟o aumau i atunuu mamao, e pei ona fa‟amauina ai le aofai o sui-

faiiunite e 5,141 i le aso 30 Iuni 2023. Ua si‟itia le faitauaofai o tagata Samoa e teu 

mai a latou seleni i le Fa‟aputugatupe, ua toatele foi sui fou ua tatalaina a latou 

teugatupe, ae o lo‟o fa‟atumau pea sui tuai o lo‟o fa‟aauau pea ona teufa‟afaigaluega 

a latou teugatupe, ona o lo latou fiafia i le maualuga o fa‟amanuiaga ma le lelei o le 

auaunaga tu‟uina atu.  

Mo le tausaga fa‟aletupe lenei, e 942 sui-faiiunite fou na tatala a latou teugatupe, o 

se si‟itaga pe a fa‟atusatusa atu i le tausaga 2022, lea na o le 446 teugatupe fou na 

fa‟amauia ai. 

E ui na si‟itia le fuainumera o sui-faiiunite fou, a‟e sa fa‟amauina foi le 80 teugatupe 

sa tapunia i totonu o lenei tausaga ona o mafua‟aga ese‟ese, e pei o fa‟alavelave 

fa‟aleaiga ma isi mafua‟aga ese‟ese. Ae peitai, o lo‟o fa‟atumauina pea le 

naunautaiga o le Fa‟aputugatupe i le fa‟atinoina o polokalame  fa‟alauiloa i nu‟u i tua 

ma fa‟asalalauga i luga o upega o tafāilagi, auā le silafia o tatou tagata o lo‟o aumau 

i atunu‟u i fafo. 

RESITALA O IUNITE I LUGA O UPEGA TAFA’ILAGI: 

O le tau o le iunite sa i ai ile amataga o le tausaga faaletupe e $1.69 ma sa ausia le 

$1.80 i le faaiuga o Iuni 2023. O lenei si‟itaga o le tau aogā o le iunite e lelei mo le 

aufaiiunite,  auā e si‟itia ai le tau aogā o ā latou teugātupe, ma avea ai o se auala e 

fa‟aamatu lelei ai le tamaoaiga tau tupe ma tatala ai nisi o avanoa mo atina‟e i le 

lumanai. 

O lo‟o matauina pea le si‟itia o iunite e fa‟atauina atu, a‟e o lo‟o agai foi i luga iunite 

toe fa‟atau mai e le Fa‟aputugātupe. I le si‟itia ai o nei tulaga i fefa‟atauaiga o iunite, 

ua mautinoa ai le fa‟atupulaia o le silafia ma ua fa‟afaigofie foi ona feso‟otai mai i le 

UTOS le au faiiunite, ma ī latou o lo‟o fia avea ma sui faiiunite. E 20.5 miliona iunite, 

e tusa lona tau aogā ma le $35.7miliona talā, na toe fa‟aopo‟opo mai i totonu i le 

tausaga fa‟aletupe lenei. O le maualuga o le tulaga o nei fefa‟atauaiga, e afua mai i 

vaega ese‟ese, e pei o le lelei o polokalame fa‟alauiloa, ua silafia ai e le toatele, itu 

lelei o le teuina fa‟afaigaluega o seleni i le Fa‟aputugātupe. 

 

A‟e peitai, na maitauina fo‟i le alualu i luga o iunite ua toe fa‟atau mai e le 

Fa‟aputugātupe, e 7.8miliona iunite, e tusa lona tau aogā ma le $12.9miliona talā, sa 

tala e sui-faiiunite ona o le manaomia o le seleni. I lona aotelega, e 1.7miliona iunite 

ua si‟itia ai le resitala i lenei tausaga pea fa‟atusatusa atu i le tausaga muamua atu. 

 

 

AUAUNAGA FA’A-TEKONOLOSI 

Ona o fa‟afitauli sa tulai mai i le fa‟amai o le Koviti 19, o lea ua va‟ava‟ai toto‟a ai le 

Fa‟aputugātupe i auala fa‟a-tekonolosi e si‟itia ai le tu‟uina atu o auaunaga lautele 

ma fa‟aleleia atili ai feso‟otaiga mo le atunu‟u lautele. E tele galuega sa fa‟atino e le 

vaega o Auaunaga Fa‟a-Tekonolosi i lenei tausaga fa‟aletupe, e aofia ai le fa‟aleleia 

atili o le Upega Tafāilagi a le Kamupani o Pulega, fa‟apipi‟iina o le masini fou mo le 

fa‟amauina o fa‟amaumauga (Server), fa‟apea se auaunaga fou i luga o le upega 

tafāilagi, e tu‟uina mai ai talosaga a ē e fia avea ma sui faiiunite. 

O isi auaunaga fa‟a-tekonolosi sa ausia, o le mafai lea ona fa‟atau iunite mai soo se 

itu o le lalolagi, e ala i se faiga-fa‟apa‟aga ma auaunaga a le ANZ BillPay ma le 

Talofa Voucher – Pacific 40. O nei galuega fa‟atino, ua mafai ai e le Fa‟aputugātupe 

ona si‟itia le tulaga o ana auaunaga mo tagata lautele, ma avea ai ma se tasi o 

kamupani e ta‟imua i le vaega o teugatupe teufa‟afaigaluega. 

A‟o fa‟aauau ai pea galuega e ausia ai tulaga maulauga i auauanga fa‟a-tekonolosi, 

e tatau pea ona fa‟atumau le fa‟amuamua i puipuiga mai tulaga lamatia o nei 

auaunaga. O lo‟o fa‟aauau pea le faiga-fa‟apa‟aga ma le Up Guard ma le Zest IT e 

pei ona iai le maliliega e galulue fa‟atasi mo le saogalemu o fa‟amaumauga a le 

Fa‟aputugātupe. 

E tupu ma agai pea i luma auaunaga fa‟a-tekonolosi, a‟e tatau  ona fa‟atumau le 

mata‟ala ma le malamalama fetāla‟i a le Fa‟aputugātupe, e mata‟itū lelei ai fesuiaiga 

o le ā iai, ina ia tumau pea le maualuga o auaunaga e tusa ma le iloa fa‟a-tekonolosi 

o le ā fa‟aaogaina i taimi o i luma. 

 

PULEGA 

O fa‟anaunauga a le Fa‟aputugātupe, ia tumau pea le tulaga maualuga o ana 

auaunaga i tulaga manino ma le mafai ona tali atu, fa‟apea le atagia o amioga tausili 

i so‟o se vaega o le auaunaga ma le fa‟atinoina o galuega a le Pulega. 

O le Komiti o Fa'atonu a le Kamupani o Pulega, latou te va'ava'aia ta'iala tau pulega, 

ma fa'amautinoaina lo‟o lalago fa‟atasi ma tulafono talafeagai, tulafono fa‟atonutonu 

ma faiga fa‟avae, fa‟apea fa‟atinoga e aupito sili ona lelei. O le mulimulitaia o nei 

fa‟atinoga, e mautinoa ai, o lo‟o manino le fa‟afoeina o pulega fa‟apea fa‟atinoina o 

fa‟aiuga fai, ma fa‟a tumau ai pea le talitonuina ma le lagolagosua a le aufaiiunite. 

O lo‟o fa‟amuamua pea i le Tausi Mavaega a le Fa‟aputugātupe, le tulaga o le 

tausisia o le talitonuina ma fa‟atinoina o tiute ma le fa'amaoni e le Fa‟aputugātupe 

ma le Kamupani o Pulega, auā le malupuipuia o aiā a le aufaiiunite ma a latou 

teugatupe mai a‟afiaga ona fa‟aiuga fai. 

VA’AIGA I LE LUMANAI 

O lo‟o fa‟amoemoe le Fa‟aputugātupe ina ia fa‟aauau pea lona sao tāua i atina‟e tau 

le tamaoaiga ma agafesootai, e ala i le fa‟atupeina oni atina‟e fou i totonu o le 

atunu‟u, ina ia fa‟atuputupulaia ai pea tupe maua mo se manuia o tatou aufaiiunite, 

ae fa‟apea foi mo le Malo o Samoa e ala i galuega fa‟atino a le Kamupani o Pulega. 

O lo'o fa'amoemoe le Fa‟aputugātupe e fa‟auau pea ona ausia tulaga lelei o tupe 

maua ma fa‟amanuiaga mo le aufaiiunite, e ala i le faatāua o le teufa‟afaigaluegaina 

o teugatupe i auala ese‟ese, mata‟itū ma le toto‟a o lamatiaga tau teugatupe, ma le 

fa‟aaogaina ma opogi itu lelei o le silafia fa‟a-tekonolosi fou. 

I taumafaiga e ausia nisi matāti‟a fou i tulaga tau tupe teufa‟afaigaluega, o lo'o 

fa‟aauau pea iloilo e le Fa‟aputugātupe se avanoa e ono fa'avae ai se fa'aputugātupe 

fou, e fa‟apitoa mo le fa'afaigaluegaina o teugatupe mo se taimi umi. E le gata i lea, 

o lo‟o iloiloina foi e le Pulega se finagalo mai nisi o le aufaiiunite, ina ia tatala le 

avanoa mo nonōgatupe i le aufaiiunite, ma o lo‟o iai le fa'amoemoe e fa‟amautu ma 

fa'alauiloa lenei auaunaga i se taimi vave o i luma. 

O lo‟o fa‟apea foi ona iai nisi o sini autu ua taula‟i i ai le vaai ma le galuega fa‟atino 

mo le isi tolu tausaga o i luma, e pei ona tuuina atu i lalo; 

 Ia fa'afoe lelei teugatupe lo‟o teufa‟afaigaluega i vaega 'ese'ese o le 

tamaoaiga, ina ia maua mai ai ni fa'amanuiaga lelei 

 Ia fa'atuputupula'ia ma fa‟atumauina le faitauaofai o le aufaiiunite, ma ia 

gafataulimaina fa‟amanuiaga mo i latou uma. 

 Ia tapu‟e lelei ma atina‟e le tomai ma agava‟a o le aufaigaluega a le Pulega 

ina ia mafai ai ona fa‟aleleia le auaunaga ma fa‟atupulai a latou avanoa 

faigaluega. 

 Ia fa'aleleia ma siitia tulaga o auauanaga fa‟a-tekonolosi ma le saogalemu o le 

fa‟aaogaina o nei. 

O lo‟o iai le faʻamoemoega e fa‟alautele atu ona fa‟alauiloa le Fa‟aputugātupe, ia 

si‟itia le numera o tagata e avea ma sui faiiunite, si‟itia tupe maua mo le aufaiiunite, 

fa‟apea foi ona si‟itia le aofaiga o le aufaiiunite e fa‟aaogaina auaunaga tau upega 

tafāilagi. O le manuia o le Fa‟aputugātupe, e atagia mai i vaega o lo'o fa'aauau ai 

taumafaiga a le Kamupani o Pulega, e fa‟atupulaia ai tupe teufa‟afaigaluega ma 

si‟itia ai le aofa'i o sui faiiunite, e le gata i Samoa nei, ae fa‟apea foi o tatou tagata o 

lo‟o aumau i atunu‟u i fafo. O lo‟o taumafai foi e fa‟afailele ni tu ma aga e fa‟amasani i 

le fa‟atinoina o galuega i ona tulaga aupito sili ona lelei faifaipea, ina ia mafai ai pea 

ona fa‟atumau le fa‟atinoina o auaunaga a le Pulega i ona tulaga maualuga, ma avea 

ai pea le Fa‟aputugātupe ma taimua i nei alamanuia.     

 

UPU FA’AIU MA LE FA’AFETAI 

E momoli atu le agaga fa'afetai i le aufaiiunite mo le fa‟atuatuaina pea o le Pulega 

aemaise le lagolagosua faifaipea i tausaga uma. E fa‟afetaia foi le Mālō o Samoa ma 

pa‟aga uma o le Fa‟aputugātupe Teufa‟afaigaluega a le Tausi Mavaega a Samoa, 

latou i Samoa nei ma atunuu i fafo, mo le latou sao tāua i le atina‟eina o le 

Fa‟aputugātupe. 

E momoli atu le faafetai tele i le Komiti o Fa‟atonu ma le Tausi Mavaega mo le latou 

ta‟ita‟iga, fa‟apea le Pulega ma le aufaigaluega a le Kamupani o Pulega sa gafa ma 

le fa‟atinoina o galuega a le Fa‟aputugātupe i lenei tausaga atoa. 

 

Ma le fa‟aaloalo tele, 

 

                                     

Magele Arthur Penn     Seulupe Michelle Macdonald 

TAITAIFONO     FA’ATONU 
KAMUPANI O PULEGA (UTOS)                       KAMUPANI O PULEGA (UTOS) 

LIPOTI A LE TAUSI MAVAEGA 

O se fiafiaga le tu‟uina atu ai lenei lipoti (i le avea ai o i maua ma Tausi Mavaega o le 

Fa‟aputugātupe Teufa‟afaigaluega o Mavaega Tausi a Samoa) i le aufaiiunite o se 

vaega o le lipoti fa‟aletausaga lona sefulu ma le tolu (13) i le tausaga fa‟aletupe 

2022/2023.  

 

I lalo o le Tulafono mo Fa‟aputugātupe Teufa‟afaigaluega o Mavaega Tausi 2008 

(“Tulafono”) ma le Pepa o Feagaiga o le Mavaega Tausi, ua tu‟uina mai iā maua le aia 

e umi ma teufa‟afaigaluegaina ai tupe ma meatotino a le Fa‟aputugātupe mo le 

aufai‟iunite. O tulafono fa‟alotoifale e avea ai le Tausi Mavaega e fai ma sui o le 

aufai‟iunite e ese mai ai i le Kamupani o Pulega. O nei aiaiga ua faia e mautinoa ai o 

lo‟o sao galuega ma lipoti o lo‟o fa‟atino e a‟afia ai Teugātupe a le Aufai‟iunite ma ia 

mautinoa o lo‟o fa‟atinoina e tusa ma faiga fa‟avae o le Pepa o Feagaiga o le Mavaega 

Tausi 2010, suia i le 2017 (Trust Deed) ma le Tulafono mo Fa‟aputugātupe 

Teufa‟afaigaluega o Mavaega Tausi 2008 (“Tulafono”)  

 

I totonu o lenei tausaga, sa matou galulue vāvā lalata ma le Komiti o Fa‟atonu ma le 

pulega a le Kamupani o Pulega e tusa ai ma le Pepa o Feagaiga ma le Tulafono, 

fa‟apea ma faiga fa‟avae ua matou malilie iai ma le Kamupani o Pulega.  Ua mā‟ua 

fa‟amautinoaina fo‟i sa usitaia e le Kamupani o Pulega aiaiga mo le fa‟afaigaluegaina o 

vaegatupe a le Fa‟aputugātupe e tusa ai ma ta‟iala na tu‟uina mai e le Faletupe 

Tutotonu a Samoa mo Faaputugātupe Teufa‟afaigaluega Tau Mavaega Tausi.  

 

Ua fa‟amalieina i mā‟ua i le fa‟atinoina e le Kamupani o Pulega o taiala maualuluga i le 

puipuia ma le manino o galuega o lo‟o teufa‟afaigaluega ai tupe a le aufai‟iunite.  

 

Fa’afetai: 

E fia fa‟aluaina le fa‟afetai a le Kamupani o Pulega i le lagolagosua a le Mālō o Samoa i 

le fa‟alauiloaina o le teufa‟afaigaluegaina o tupe a fa‟alapotopotoga a le Mālō i le 

Fa‟aputugātupe Teufa‟afaigaluega o Mavaega Tausi a Samoa. 

 

E fa‟ailoa foi le agaga fa‟afetai i le Taitaifono ma le Komiti o Fa‟atonu a le Kamupani o 

Pulega, le Ofisa Sili o Pulega ma le aufaigaluega mo galuega lelei sa fa‟atinoina i lenei 

tausaga.  

 

E tu‟uina atu foi le fa‟afetai i le aufai‟iunite mo le fa‟atuatuaga ma le lagolagosua ua 

tuuina mai ia i mā‟ua e fa‟atino ai o mā‟ua tiute fa‟a-Tausi Mavaega i ā outou teugātupe 

teufa‟afaigaluega.  

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

LIPOTI FA’AMAONIA A LE KOMITI O FAATONU MA LE TAUSI MAVAEGA 

FA’AI’UINA 30 IUNI 2023 

Ua ma faamaonia o le Tala o Tupe mo le Faaputugatupe Teufaafaigaluega o Mavaega 
Tausi a Samoa e aofia ai le Faamatalaga o Meatotino ma Aitalafu, Faamatalaga o Tupe 
Maua ma Tupe Fa‟aalu, Suiga o Tupe na Faafaigaluega, Faamatalaga o Auala sa Maua Mai 
Ai Tupe ma lo Latou Fa‟aaogaina faapea ma Faamatalaga o le Tala Faaletupe mo le 
tausaga ua fa‟ai‟uina ia 30 Iuni 2023: 

 
(a) ua aumai ai se vaaiga e tonu ma talafeagai i vaega e fitoitonu iai; 

(e)  ua tu‟ufaatasia e tusa ma  taiala ma faamatalaga manaomia e Aiaiga Faavaomalo i 

le Lipotia o Tala o Tupe; ma,  

(i)  ua faamalieina aiaiga o le Tulafono mo le Pulega o Tupe a le Malo 2001, Tulafono 

mo Faaputugatupe Teufaafaigaluega o Mavaega Tausi 2008 ma le   Pepa 

Faamaonia o Feagaiga. 

I le taimi nei, i le maua lava iloa i tulaga o iai, e le o iai ni vaega po‟o ni mataupu ogaoga e 
ono faaseseina ai le sa‟o ma le lelei atoatoa o lenei tala faaletupe. 
 
Ua ma tu‟uina atu le faatagana e tu‟uina atu ai le tala faaletupe o lo‟o faapipiina atu i le aso 

17_/_04_/_24_ e avea ma sui o le Tausi Mavaega ma le Kamupani o Pulega (Unit Trust of 

Samoa Management Ltd). 

  
 

               
 
 Magele Arthur Penn      Taito John Roache   

 

Kamupani o Pulega                                                             Tausi Mavaega       

LIPOTI A LE SU’ETUSI 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA O MEATOTINO MA AITALAFU 

TAUSAGA FA’AI’UINA 30 IUNI 2023 

Fa'amatalaga 2022 2022

$ $

TUPE NA FA'AFAIGALUEGA

Tupe Faavae mai Iunite

106,563,522 iunite ua totogi (2022: 93,818,791) 171,945,818  149,076,061    

Tupe Fa'aleoleo 3 9,778,471       7,122,811        

Tupe Mamā Faaputuputu 800,457          2,978,710        

182,524,746  159,177,582    

Ua faamatala faapea:

MEATOTINO

Tinoitupe i Faletupe 4 22,703,631    9,798,682        

Aseta teu-fa'afaigaluega i lona tau fa'aitiitia 5 149,488,366  113,957,234    

Aseta teu-fa'afaigaluega umia i lona tauaoga 

fa'amauina o Isi Tupe Maua 6 83,447,078    80,872,326      

255,639,075  204,628,242    

AITALAFU

Aitalafu ma isi tupe fa'alu e le'i totogiina 9 452,065          442,835            

Tufatufaga i le Au-iunite e tatau ona totogi 10 8,525,082       7,505,503        

Aitalafu i le Malo o Samoa 11 2,370,000       3,160,000        

Nonogatupe fa'afeagaiga tusitusia 12 61,767,182    34,342,322      

73,114,329    45,450,660      

AOFAIGA O MEATOTINO MAOTI 182,524,746  159,177,582    

O fa'amatalaga ua tuuina atu i le itulau i tua e avea ma vaega o fa'amatalaga o meatotino ma 

aitalafu.

 

 

      
Magele Arthur Penn     Taito John Roache 

Taitaifono, Kamupani o Pulega    Tausi Mavaega                                                                                            

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA O TUPE MAUA MA TUPE FA’AALU 

TAUSAGA FA’AI’UINA ASO 30 IUNI 2023 

Fa'amatalaga 2023 2022

$ $

TUPE MAUA

Tupe maua mai tufatufaga i teuga tupe fai Sea 2,282,644     1,442,703     

Tului mai Nonogatupe 7 9,187,910     7,194,019     

Tupe fa'asili mai Tupe Fesuia'i 6 -                  671,243         

Isi tupe maua 8 32,332           567,359         

Aofaiga o Tupe Maua 11,502,886   9,875,324     

TUPE FA'ALU

Totogi mo le Suetusi 22,200           22,600           

Totogi o le faletupe 472                 447                 

Tupe pa'u mai Tupe Fesuia'i 6 80,908           -                  

Fa'aagaga mo aitalafu le totogina 5 18,708           118,785         

Tului o nonogatupe fa'afeagaiga tusitusia 1,710,463     1,029,160     

Totogi mo galuega fa'atino i le teufa'afaigalueina o tupe 83,553           715                 

Tupe paū i le talaina o iunite 726,735         549,077         

Totogi mo le Kamupani o Pulega 13 2,513,018     2,178,082     

Aofaiga o Tupe Fa'aalu 5,156,057     3,898,866     

TUPE MAUA FAASILI O LE TAUSAGA 6,346,829     5,976,458     

Isi Tupe Maua

Tupe fa'asili o le tau o sea i isi kamupani 2,655,660     1,428,383     

Aofaiga o Tupe Maua Faasili ole Tausaga 9,002,489     7,404,841     

 

O fa’amatalaga ua tuuina atu i le itulau i tua o se vaega o Fa’amatalaga o Tupe Maua ma Tupe Fa’aalu. 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA O LE FESUIGA O TUPE NA FA’AFAIGALUEGA 

TAUSAGA FA’AI’UINA ASO 30 IUNI 2023 

 

 
 

 

Fa’amatalag
a 2023 

 
2022 

Saofaga o le Aufai-iunite 
  

$ 
 

$ 

      Paleni ile amataga ole tausaga 
  

149,076,061  
 

129,365,597  

      Saofaga mai Aufai-iunite 
  

35,787,054 
 

29,625,513 

   
 

  Saofaga ua toe talaina i tua 
  

(12,917,297) 
 

(9,915,049) 

   
 

  Paleni na iai i le aso 30 Iuni 
2023 

  
171,945,818 

 
149,076,061 

      

      Tupe Faaleoleo 
     

      Paleni ile amataga ole tausaga 
  

7,122,811 
 

5,694,428 

Fa’aopoopo: 
     Isi tupe maua faamauina 
 

6 2,655,660 
 

1,428,383 

 

 
  Paleni na iai i le aso 30 Iuni 

2023 
  

9,778,,471 
 

7,122,811 

      
 
Tupe Mamā Fa’aputuputu  
  
Paleni amataga ole tausaga                                                            2,978,710  4,507,755 
Fa’aopoopo: 
Tupe fa’asili le tausaga   6,346,829  5,976,458 

      
Toese: 
Tufatufaga fa’amaonia: .08 sene 
i le iunite (2022:.08sene)  10 (8,525,082)  

 
(7,505,503) 

Paleni na iai le aso 30 Iuni 2023   800,457  2,978,710 

      

Aofaiga Tupe na faafaigaluega 
  

182,524,746 
 

159,177,582 

 

O fa’amatalaga ua tuuina atu i le itulau i tua o se vaega o lenei faamatalaga o fesuiaiga o tupe na 

faafaigaluegaina. 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA O TINOITUPE MAUA MA TUPE TOTOGI 

TAUSAGA FA’AI’UINA ASO 30 IUNI 2023 

 

 
 Fa’amatalaga  2023  

 
2022 

TUPE MAUA MAI GALUEGA FAI 
  

 $  
 

 $  

Tinoitupe na totogi: 
     Tupe fa’aalu i tufatufaga i aufaiiunite 
  

(6,614,223) 
 

(6,609,728) 

Tupe fa’aalu i galuega fai 
  

(2,641,955) 
 

(1,,791,742) 

Aofaiga o tinoitupe (toesea)/faaopoopo)mai i galuega fai 
  

(9,256,178) 
 

(8,401,470) 

      TUPE MAUA MAI I LE FA’AFAIGALUEINA O TUPE 
     Tinoitupe na maua mai:      

Tului  
  

745,463 
 

1,767,062 

Tupe maua mai sea i Kamupani   2,782,643  1,542,703 

Tinoitupe na totogi:      

Fegasoloaiga o tupe teu fa’avaitaimi  (23,300,681)  18,852,172 

Fegasoloaiga o nonoga tupe fa’afeagaiga tusitusi  1,637,351  4819,904 

Fegasoloaiga o tupe mai fa’agalueina puipuia  -  (29428,585) 

Tupe teu fa’afaigaluegaina ATH  
  

- 
 

(21,014,054) 

Tupe teu fa’afaigaluegaina fa’alapotopotoga BSP   -  (13,302,076) 

Aofaiga o tinoitupe (toesea)/faaopoopo mai tupe faagalueina 
 

(18,135,224) 
 

(36,762,874)  

      TUPE NA AUALA MAI GALUEGA TAU TUPE 
     Tinoitupe maua ma totogi: 
     Aitalafu i le Malo o Samoa 
  

(789,997) 
 

(658,333)  

Nonogatupe fa’afeagaiga tusitusia 
  

20,506,274 
 

19,520,482 

Saofaga mai aufaiiunite   35,989,268  28,676,390 

Saofaga ua tala e le aufaiiunite   (14,654,801)  (11,453,411) 

Tului o nonogatupe fa’afeagaiga tusitusia 
  

(754,393) 
 

(809,795) 

Aofaiga o tinoitupe (toesea)/faaopoopo mai galuega tau tupe 40,296,351 
 

35,275,333 

      AOFAIGA NA (TOESEA)/FA'AOPOOPO AI TINOITUPE  
  

12,904,949  (9,889,011) 

      Paleni o tinoitupe tauave mai 
  

9,798,682  
 

19,687,693 

      Tinoitupe i le fa’ai'uga o le tausaga 4 
 

22,703,631 
 

9,798,682 

 

 

O faamatalaga ua tuuina atu i le itulau i tua o se vaega o le tala faale-tupe o lo’o tuuina atu i luga. 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 

 



 

30 

 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 

 



 

32 

 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 

FA’APUTUGATUPE TEUFA’AFAIGALUEGA O MAVAEGA TAUSI A SAMOA 

FA’AMATALAGA E FA’ATATAU I LE TALA O LE TUPE 

TAUSAGA FA’AI’UINA ASO 30 IUNI 2023 


